
Abstract: 

This study provides a critical and systematic evaluation of the social and 

political rights of women as conceptualized in Qurʾānic teachings, 

contrasting foundational Islamic principles with both traditionalist 

interpretations and modern feminist discourses. While contemporary debates 

often polarize women’s roles between absolute domesticity and uncritical 

political activism, this paper argues that the Qurʾān establishes a balanced, 

socio-politically inclusive framework that guarantees gender equity, 

epistemic authority, and institutional participation without compromising 

ontological jurisprudence. 

Employing a qualitative, textual, and analytical methodology, the research 

deconstructs key Qurʾānic verses (āyāt) addressing governance, education, 

social responsibility, and specific socioeconomic privileges. The study 

highlights that the early Islamic community, under Prophetic guidance, 

practically operationalized these rights, challenging the deeply rooted 

misogynistic structures of the Jāhiliyyah era. Furthermore, the paper 

examines contemporary challenges within Muslim societies, where cultural 

constructs often overshadow divine mandates, leading to the marginalization 

of women in public spheres. 

The findings reveal that the Qurʾānic paradigm does not merely offer 

reactive responses to modern rights movements but proactively structures a 

framework of 'educational justice' and political agency rooted in communal 

accountability and moral leadership (Amr bi-l-maʿrūf). Ultimately, this study 

contributes to modern Islamic jurisprudence (ijtihād) by demonstrating that 

safeguarding women's public and private rights is intrinsic to the higher 

objectives of Islamic law (Maqāṣid al-Sharīʿah). 

 :تمہید و پس منظرِ تحقیق

 ی عا تی اور سماجی سطح پر عورت کو بیٹی، بیوی اور ماں کے مقدس رشتوں میں منسلک کر کے اسے غیر معمولی عزت اور 
لطب
اسلام نے مابعد ا

 فضیلت کے رتبے پر فائز کیا ہے۔ وحیِ الٰہی کے ذریعے انسانیت کو صنفِ نازک کے ساتھ حسنِ سلوک اور تکریمِ باہمی کا ابدی درس دیا گیا

ینِ اسلام کا امتیازی وصف ہے کہ اس نے عہدِ جاہلیت اور دیگر معاصر مذہبی و تہذیبی نظاموں کے برعکس، جہاں عورت کی ہے۔ یہ د

ث کے بنیادی انسانی حیثیت کا انکار کیا جاتا تھا، معاشرے میں عورت کا ایک مثبت، باوقار اور خود مختار تعارف پیش کیا۔ اسلام نے صنفِ انا

 شریعہ کی بجا درجاتِ بلند کی بنیا
ِ
و  کے تحت اللہ تعالیٰ نے اخروی جزا و سزا اور احکام

 

 سب
ی فب

 

ب ی 
م

د تقویٰ اور اخلاقی اوصاف پر رکھی ہے۔ اس 

آوری میں مرد و عورت کو مساوی درجے میں مخاطب کیا ہے۔ بحیثیت بیٹی، بیوی، بہن اور ماں، خواتین کے سماجی و سیاسی حقوق کا اثبات 

 ہے۔ یلدرج ذ تفصیل جن کی یحات سے ہوتا ہے، قرآن و سنت کی واضح تصر

 : اسلامی معاشرت میں بنتِ اسلام کا مقام اور تکریمِ اولاد کا قرآنی تناظر

دین ِاسلام وہ واحد مذہب ہے  جس نے بیٹی کی پیدائش کو رحمت کا سبب قرار دیا  اور اس کے حقوق  معاشرے میں متعارف کروائے 

کریم صلی اللہ علیہ و سلم کی سیرت طیبہ سے ملتا ہے۔آپ صلی اللہ علیہ و سلم نے اپنی تعلیمات  میں بیٹیوں سے محبت ۔ اس کا عملی ثبوت رسول ِ 

 جن میں کرنے کا درس دیا اور اس نسبت کو آپ صلی اللہ علیہ و سلم نے اپنے ساتھ جوڑا  کیونکہ رسول اللہ صلی اللہ علیہ و سلم کی چار بیٹیاں تھیں

  اللہ عنہا، سیدہ ام کلثوم رضی اللہ عنہا ، سیدہ رقیہ رضی اللہ عنہا اور سیدہ فاطمہ رضی اللہ عنہا ان کے ساتھ آپ صلی اللہ علیہ وسیدہ زینب رضی

سلم نے حسنِ سلوک فرما کرعرب معاشرے کو بہترین  پیغام دیا اور ان کی سوچ کو بدلنے میں اہم کردار ادا کیا ۔ اس حوالے سے قرآنی 

  ور رسول ِ کریم صلی اللہ علیہ و سلم کے ارشادات مندرجہ ذیل ہیں۔تعلیمات ا

 قرآنی تعلیمات میں عرب معاشرت کی تہذیب کو بدلنے کے لیے اللہ نے اپنے احکامات نا زل فرما ئے اور اس میں بیٹی کے تذکرہ کو مقدم رکھا 

 گیا ہے شاید اس کی وجہ یہ ہے کہ اللہ کی نظر میں تمام مخلوق مساوی ہے ۔اس کی نظر میں تقوی ٰ و پرہیزگاری افضیلت کا معیار ہے اسی لیے

ر جیسے چاہے بیٹیا ں قرآن  مجید میں اللہ نے پہلے بیٹیوں کا  ذکر فرما یا ہے اور پھر بیٹوں کا۔ یہ اللہ کی بادشاہت ہے وہ جیسے چاہے بیٹے عطا فرمائے او

 اللہ تعالی ٰ کلام پاک میں ارشاد فرماتاہے۔دے یہ سب اس کی شان قدرت ہے۔ جیساکہ 

اللہ ہی کے لیے آسمانوں اور زمین کی بادشاہت ہے ، جووہ چاہتا ہے پیدا فرماتا ہے ، جسے چاہتا ہے لڑکیاں عطاکرتا ہے اور 

 جسے چاہتا ہے لڑکے بخشتا ہے۔

کاملہ ہے کہ وہ جس کو چاہے بیٹی جیسی رحمت سے  مبار کہ  میں اللہ تعالی ٰ نے اپنی بادشاہت کا ذکر فرما کر اس کی قدرتِ  اس آیتِ

مایا پھر بیٹے نوازے اور جس کو چاہے بیٹے جیسی نعمت سے۔ یہاں پر بیٹی کا ذکر پہلے مذکور ہے  پھر بیٹوں کا۔اللہ نے یہاں پہلے بیٹی دینے کا ذکر فر

 اپنی تفسیر میں اس آیت مبارکہ کی تشریح اس انداز سے کرتے ہیں۔آپ لکھتے ہیں:“ابن قیم ”فرمانے کا۔عطا 

حتیٰ کان  الغرض  وعندی وجہ اخروھوانہ سبحانہ قدم ماکانت توخر ہ الجاھلیۃ من امر البنات

 2بیان ان ھذا النوع الِوخر الحقیر عندکم مقدم عندی فی الذکر

 مؤخرہلیت اور حکمت  ہے اور وہ یہ ہےکہ اللہ  سبحانہ نے بیٹیوں کو مقدم کیا ہے ، جن کو اہل جامیرے نزدیک اس کی ایک 

ھا ری طرف سے نظر انداز کی ہوئی یہ حقیر قسم میرے نزدیک ذکر میں 

م

 

ت

کرتے تھے ، گویا کہ یہ بیان کرنا مقصود تھا، کہ 

۔مقدم ہے

3

 

ں کا ذکر پہلے کر کے عہد جاہلیت میں ان کی اہمیت کو اجاگر آپ یہاں اس با ت کی وضاحت کررہے ہیں کہ اللہ نے بیٹیو

یہ حکم اس لیے آیا کہ عہد جاہلیت کی غلط رسومات کو کیا ہے کہ جسے تم حقیر سمجھتے ہو اللہ کے نزدیک وہ بیٹوں سے پہلے مقدم ہیں۔

جائےاورا نہیں بیٹوں سے قبل فضیلت اسی وجہ سے  ختم کیا،بیٹیوں کو ان کا مقام دلوایا جائے ،انہیں بھی معاشرے کا اہم فرد سمجھا

دی تاکہ معاشرے میں دونوں کے ساتھ  حسنِ سلوک برتا جائے ۔یہ قرآنی تعلیمات کی برکت تھیں جس کے باعث عرب کی 

 منفی سوچ میں تبدیلی آئی اور بیٹیوں کو ان کا مقام ملا۔

 :روشنی میںصنفِ اناث کی فکری و تعلیمی بیداری: قرآن و سنت کی  

ر علم کی طلب مرد و عورت کی زندگی میں لازم و ملزوم ہے۔ اس کے بغیر زندگی گزارنے کا تصور ممکن نہیں کیونکہ علم ہی انسان کو بلندی او

 یہ نہ ہو تو عروج عطا فرماتا ہے۔علم حجاب کو کھل کر حقیقت کی تلاش کا نام ہے ۔علم ہی انسانی تہذیب و تمدن میں نئی سوچ بیدار کرتا ہے اگر

کر  قومیں تباہ وبرباد ہوجائیں ۔ یہی وجہ ہے کہ اسلام نے علم کا باب ہر مرد و عورت کے لیے کھلا رکھاہے۔کائنات میں غور وفکر کی دعوت دے

علم کی طر ف معاشرے میں نئی سوچ پیدا کرنی کی دعوت دی گئی  ہے اور اس کے لیے عمر کی کوئی حد مقرر نہیں کی۔ انسان ہر عمر میں حصول ِ

اس حوالے سے نبی کریم صلی اللہ علیہ و سلم کے اقوال مندرجہ ذیل ہیں۔امام ابن ماجہ  راغب ہو اور منزل مقصود تک رسائی حاصل کرے۔

 نے حضرت ابن عباس   رضی اللہ عنہ سے روایت نقل کی ہے کہ انہوں نے بیان کیا : رسول اللہ صلی اللہ علیہ و سلم نے ارشاد فرمایا:

امن رجل تدرک لہ ابنتان  فیحسن الیھما، ماصحبتاہ او صحبھماالْ اد خلتاہ م

 4۔الجنۃ

جب تک اس کے ساتھ رہیں ، یا وہ ان کے ساتھ   (دونوں)ہوں اور وہ  لڑکیاں کہ اس  کے یہاں دو ایسا نہیں ہے کوئی آدمی  

 ۔وادیں گیکرتا رہے، مگر وہ دونوں اس کو جنت میں داخل کر حسن سلوک ان کے ساتھ ۔رہے

5

 

گھر میں والد کا کردار سرپرست کی حیثیت رکھتا ہے ۔ اس پر خاندان کے کئی لوگوں کی کفالت کی ذمہ داری ڈالی گئی ہے۔یہی 

خاندان کا وہ فرد ہے جس کے ذمے گھر کے انتظام کو منظم رکھنا اور اہل خانہ کی ضروریات کو پورا کرنا ہے ۔ بیٹی جو معاشرے کا اہم 

 دینے کا نام ہے جسے معاشرہ نظر انداز کر دیتا ہے۔ اس کی ذمہ داری اللہ نے مرد کے سپرد کی ہے جس رکن ہے جو تہذیبوں کو جنم

میں پہلا کردار باپ کا ہے جو اس کے   لیے سایہ تحفظ ہے ۔ جہاں وہ اپنی زندگی کا بیشتر حصہ گزارتی ہے جو بچپن سے لے کر جوانی 

 تک اپنے باپ کے گھر تحفظ محسوس کرتی ہے۔ 

ین ِ اسلام نے انسان کی ازدواجی زندگی پر بھی رہنمائی فرمائی ہے ۔باپ کا فرض جہاں بیٹی کی تعلیم و تربیت کرنا ہے وہاں اس کے د

اہم فرائض میں بیٹی کا رشتہ طے کرکے اسے رخصت کرنا بھی ہے ۔ شادی زندگی کا اہم اور مقدس رشتہ ہے جسے اللہ اور اس کے رسول نے 

ہے  اور اسے روگردانی کرنا، توڑنا اللہ کو بہت نا پسند ہے ۔ یہ ناپسندہ چیزوں میں سے برا فعل ہے جسے  رسول اللہ صلی اللہ علیہ و  جوڑنے کا حکم دیا

 سلم نے پسند نہیں فرمایا۔

ہمارے معاشرے کا اہم المیہ یہ ہے کہ ہم بیٹیوں کو تعلیم کی طرف اس قدر دھکیل دیتے ہیں کہ وہ بس تعلیم کو ہی سب سمجھنے لگتی 

 تعلیم یافتہ ہو جاتی ہیں تو پھر اچھے رشتوں کے انتظار میں اپنی عمر ضیا

ٰ

 ع کردیتی ہیںہیں اور تربیت  کی طرف رحجان کم ہوتا جاتا ہے اور جب اعلٰ

ر جس کے باعث ان کے لیے رشتوں کا آنا بند ہو جاتا ہے اور بعض ایسی بھی لڑکیا ں ہیں جو تعلیم سے وابستہ ہونے کے ساتھ ساتھ گھریلو امو

 میں مہارت نہیں رکھتی جس کے باعث یہ اپنی ازدواجی زندگی کو منظم نہیں کر پاتی ۔ 

 :بیٹی کا معاشی استحکام اور حقِ وراثت

دی قانون اسلامی شریعت میں آیات ِقرآنی اور سنتِ مطہرہ صلی اللہ علیہ و سلم میں تفصیلا مذکور ہے ۔ مختلف مکاتب فکر وراثت کا بنیا

بیان کیا  کے فقہا ء و آئمہ نے ان قوانین پر اجتہاد وتفکر کے ذریعےتو ضیح و تشریح کر کے  افراد کی رہنمائی فرمائی  اور ان قوانین کو الگ الگ

ن میں آبادی کی اکثریت میں مسلمان بڑی تعداد میں ہیں جس کا تعلق اہل سنت الجماعت )سنی ( سے ہے ۔اس مکتب فکر کے بانی ہے۔ پاکستا

ہ اللہ علیہ ہیں جنہوں نے قرآن وسنت سے وراثت کے مسائل پر استنباط کرتے ہوئے قانون سازی کی۔

 

ی
م
ح
سنی “رشید پٹیل”امام ابو حنیفہ ر

راثت کی تقسیم کے بارے میں لکھتے ہیں:سنی حنفی قانون کے مطابق کسی متوفی شخص کے ورثاتین اقسام میں بٹے ہوئے مکتب ِفکر میں قانونِ و

 ہیں:

 ۔اصحاب الفروض یہ و ہ ورثا ہیں جن کے لیے ایک معین مقررحصہ ترکے کا حکم کیا گیا ہے ۔1

رث ہوتے ہیں۔ جو اصحاب الفرض کو دینے کے بعد بچا رہتا ۔عصبہ  یہ وہ ورثا ہیں جن کا حصہ معین نہیں بلکہ یہ اس سب کے وا2

 ہے۔

۔رشتہ دار ران بعید: یہ وہ لہو کے رشتہ دار ہیں جو نہ تو اصحاب الفرض ہیں اور نہ عصبہ سوائے اس صورت کے اصحاب الفرض 3

متوفی کی بیوی یا میاں ہیں۔

را ایک علم ہے جس میں قرآن و سنت سے استفادہ کرکے اہل و عیال علم میراث جس میں انسان کی جائیدا د تقسیم کی جاتی ہے ۔یہ پو 

ہیں کے درمیان میت کا مال تقسیم کیا جاتا ہے ۔وراثت میں ماں ، باپ ، بہن بھائی ، خاندان کے لوگ، عزیزو اقارب اور قریبی رشتہ دار شامل 

 کوئی قدرو منزلت نہ تھی ۔ وہاں رسولِ کریم صلی اللہ علیہ وآلہ و اوراس میں عورت کا بھی حقِ وراثت شامل ہے ۔ وہ عرب معاشرہ جہاں بیٹی کی

دار بھی سلم نے بیٹی کو عزت و احترام کا مقام عطا فرمایا۔اسلام نے نہ صرف بیٹی کے معاشرتی  و سماجی حقوق متعین کیے بلکہ اسے واراثت کا حق 

 ن ہے۔ٹھرایا۔ جیساکہ قرآن مجید میں اللہ رب العزت کا فرمانِ عالی شا

خدا تمہاری اولاد کے بارے میں تم کو ارشاد فرماتا ہے کہ ایک لڑکے کا حصہ دو لڑکیوں کے حصہ کے برابر ہے اور اگر میت 

صرف لڑکیا ں ہی ہوں )یعنی دو یا( دو سے زیادہ تو کل ترکے میں ان کا دو تہائی اور اگر صرف ایک لڑکی ہو تو اس کا حصہ 

نصف۔ 

وراثت کی حق   ں کے لیے میراث کے قوانین طے کر دئیے ہیں۔ لڑکے کا حصہ دو لڑکیوں کے برابرہے  اور اگر یہاں اللہ نے لڑکے اور لڑکیو

ئی حصہ دار صرف لڑکیاں ہی ہوں ۔ کوئی لڑکا نہ ہوتو اس میں قرآن کا حکم یہ ہے کہ اگر لڑکیاں دو سے زیادہ ہو ں تو ان کے لیے ورثہ میں دو تہا

 اس کے لیے آدھا حصہ ورثہ میں مقرر ہے ۔ ہے  اور اگرایک لڑکی  ہوتو 

 :مہر کی تشریعی حیثیت

دین ِاسلام عورت کو نکاح کے بعد اسے اس کے مہر کا حق بھی دیتا ہے اور اس میں شوہر کو ۔ مہر ایک ایسی رقم ہے جس کی ادائیگی واجب ہے

کریں۔اس میں عورت کو مکمل اختیار حاصل ہے کہ وہ اپنا معقول مہر مقر ر پابند کرتا ہے کہ وہ عورتوں کے مہر خوش اسلوبی  اور نیک نیتی سے ادا 

کروائے ۔ مہر کے ذریعے وصول ہونے والی رقم عورت کی ملکیت ہے۔ اس میں شوہر یا اس کے گھر والے حصہ دار نہیں ہیں۔ یہ اس کی ذاتی 

ہے تو اسے حاصل کرلے ۔ یہ حق اللہ تعالی ٰ نے عورت کے ملکیت کا حصہ ہے۔اس میں بھی عورت کو اختیار ہے چاہے تو معاف کردے یا چا

 لیے مقرر کردیا ہے ۔ اس حوالے سے قرآن  میں  اللہ سبحانہ تعالی ٰنے مردوں کو یہ  تاکید کی ہے۔

اور عورتوں کو ان کے مہر خوشی سے دے دو، پھر اگر وہ اس میں سے اپنی خوشی سے تمہیں کچھ معاف کر دیں تو تم اسے 

 ۔مزے دار خوشگوار سمجھ کر لے لو

 ہےجیسے فقہاء کرام بیان کرتے یہاں مہر کی ادائیگی کا درس مرد وں کو دیا گیاہے ۔ اسلام میں مہر کی رقم مقر ر نہیں ہے ۔ اس لیے بہتر یہ طریقہ

 ہیں کہ  مہر  مرد کی مالی حیثیت کو مد نظر رکھ کر مقر رکیا جائے  تاکہ ازدواجی زندگی برقرار اور خوش نما رہے ۔

کے  شادی کا تحفہ جسے قرآن نے مہر کی صورت میں بیان کیا ہے ۔اس کی ادائیگی لازمی ہے ۔شوہر مہر کو ادا کرنے کا پابند ہے۔اسلام میں نکاح

انعقاد کے لیے مہر لازم ہے ۔لیکن بدقسمتی سے ہمارے معاشرے میں ثقافتی اثرات کے باعث  ہم لاکھوں روپے بے دریغ خرچ کرتے ہیں اور 

رسم و رواج سے اپنا وقت ضائع کر کے اس واجب رکن کو نظر انداز کردیتے ہیں جس کا تعلق مہر سے ہے اور ایسی فرسودہ سوچ کو  فضو ل

روپے وغیرہ جیسے افکار نمایاں کرکے کے مہر کی اصل  ۷۸۶روپے یا  ۱۵۱ابھارتے ہیں جس کا اسلام سے کوئی تعلق نہیں۔جیساکہ برصغیر میں

ہیں۔جبکہ سیدہ فاطمہ سلام اللہ علیہا کا مہر پانچ سو درھم) چاندی (تھا جو موجودہ دور کے مطابق  ایک سو اکتیس تولہ تین ماشہ حقیقت کو کھو دیتے 

کلو گرام چاندی ہے ۔رسول اللہ صلی اللہ علیہ و سلم کی صاحبزادیوں اور ازواج مطہرات کا تقریباً    ۵۳۰۹:۱چاندی ہے اورگرام      کے حساب سے 

 یہی تھا۔فقہاء کرام نے مہر کی تین صورتیں بیان کی ہیں جس کی ادائیگی مرد کے ذمے ہے ۔مہر 

 ۔ مہر  ِمؤجل ۱

ل ۲
ج 
مع

 ۔ مہر  ِ

 ۔ مہر مِثل۳

ل کی صورت میں مقرر کرے یا پھر ساراکا سارا مؤجل
ج 
مع

ل و مؤجل کا تعلق میاں بیوی کی رضا مندی پر مو قوف ہے چاہے تو سارا مہر 
ج 
مع

کی  مہر 

ت میں۔جبکہ مہر مثل کا تعلق خاندان کی عورتوں سے منسوب ہے ۔ اگر نکاح کرتے وقت رقم مقر ر نہ کی جائے تو خاندان کی عورتوں کو جو صور

 مہر دیا جاتا ہے اس کی ادائیگی کی جائے گی ۔

 ی عا تی و اخلاقی فضیلتMotherhoodامومیت )
لطب
 :( کا اسلامی تصور اور مابعد ا

 زوجیت سے منسلک کرنے کے بعد اسے ماں کے عظیم مرتبے پر فائزکر کے اسلام نے اس کے مقام اور رتبے کو مزید  اسی طرح عورت کو رشتۂ

تقویت دی ہے۔ماں   کے قدموں تلے جنت کا ذکر کرکے عورت کی عظمت میں مزید   اضافہ کیا ہے  ۔اس درجے پر عورت کو مقرر کرکے اللہ 

کا حکم دیا ہے  اور اس کی اہمیت بحیثیت ِماں معاشرے میں متعارف کروائی ہے اور اولاد کی تعلیم و  نے اس کے ساتھ حسن ِخلق سے پیش آنے

تربیت کی ذمہ داری اور اخلاقی اقدار سیکھانے میں جہاں مرد ذمہ دار ہے وہاں عورت ماں کی صور ت میں اپنی خدمات پیش کرے یہ بھی اس 

اولاد کی جانب سے باپ کے مقابلے میں تین گنا زیادہ حسن سِلوک کا مستحق قرار دیا گیا ہے ۔ کے فرائض میں شامل ہے ۔اسلام میں  ماں کو 

یہاں عورت مرد سے ایک درجہ بلند ہے جبکہ مجموعی طور پر بحیثیت  انسان دونوں)مرد و عورت(  برابر ہیں ۔ اسلام دونوں)مردو عورت( کی 

یہ خلاف حقیقت ہے ۔ مر د و عورت اپنے فطر ی تقاضوں کے مطابق مختلف رحجانات رکھتے ہیں  برابری پر یقین رکھتا ہے یکسانیت پر نہیں کیونکہ

ان اختلافات کے باوجود بحیثیت  انسان اسلام کی نظر میں مجموعی طور پر  دونوں مساوی ہیں۔یہاں ایک چارٹ کی صور ت میں مساوت ِمردو 

 زن کا تذکرہ مندرجہ ذیل نکات میں پیش کیا جاتا ہے ۔

 مساوات مِردو زن)ایک نظر میں جائزہ(

 ۔  مرد جسمانی طاقت کی وجہ سے بالاتر ایک درجہ ۱

 ۔  عورت ماں کی حیثیت سے تین گنا زیادہ حسن سلوک کی حقدار۲

 ۔ میاں بیوی کے حقوق برابر جہاں شوہر کو طلاق کا حق وہاں بیوی کو خلع کا حق۳

۔  عورت کی شادی کسی آقا یا مالک سے نہیں ہوتی کہ اس کے ساتھ غلاموں والا برتاؤ ہونے کا خدشہ ہوتا ہے، بلکہ یہ رشتہ برابری کی ۴

 بنیاد پر ہے ۔

 ۔  مرد و عورت ، شوہر اور بیوی تمام معاملات میں برابر کے حقوق رکھتے ہیں سوائے خاندان کی سربراہی کے ۔۵

 :عورت کا حقِ فسخِ نکاح )خلع(: حدودِ الٰہیہ اور عدالتی چارہ جوئی عائلی قوانین میں

بیوی دونوں   دینِ اسلام میں اگرچہ طلاق کا حق مرد کو حاصل ہے  ۔ جسے اللہ اور اس کے رسول صلی اللہ علیہ و سلم نے ناپسند فرمایا ہے ۔ اگر میا ں

باعث بنیں تو اسلام ان کو  علیحدگی کا حکم دیتا ہے۔ اس میں طلاق کا حق مرد کو اور خلع کا کا ایک ساتھ رہنا ممکن نہ ہو اور حالات مزید کشیدگی کا 

حق عورت کے ذمہ ہے ۔اگر  عورت کے لیے شوہر کے ساتھ زندگی گزارنا مشکل ہو اور صلح کی کوئی  صورت  باقی نہ رہے تو ایسی صورت میں 

خلع وصول کرکے آزاد ہوجائے ۔اس حوالے سے قرآنی نقطہ یہ بیان ہواہے کہ اللہ  بیوی کو یہ حق حاصل ہے کہ وہ عدالت سے رجوع کر کے 

 تعالیٰ نے کلام پِاک میں فرمایا:

يْمَا حُدُوْدَ ا  يُق 
َّ
لْ
َ
فْتُمْ ا نْ خ  ا 

َ
هالله  ف تَدَتْ ب 

ْ
يْمَا اف مَا ف  يْه 

َ
 جُنَاحَ عَل

َ
لا

َ
۔ف

( ان پر کوئی گناہ نہیں کہ میں صورتیسی کی حدود کو قائم نہ رکھ سکیں گے، سو )االله پھر اگر تمہیں اندیشہ ہو کہ دونوں ا 

 بیوی )خود( کچھ بدلہ دے کر )اس تکلیف دہ بندھن سے( آزادی لے لے۔

نہیں ہے کہ آپ کسی کو زبردستی اپنے ساتھ   رشتہ زوجیت ایسا رشتہ ہے جس میں دونوں فریقین کی رضامندی ضروری ہے ۔یہ ایسا رشتہ ہرگز

جوڑے رکھے۔ اس میں دونوں کی جانب سے صلح اور خوشی کا ہونا ضروری ہے ۔نکاح کے لیے اسلام کا مؤقف یہی ہے کہ  دونوں کی رضامندی 

کو نبھائے اور خوش دلی کے ساتھ اپنی سے رشتہ قائم کیا جائے ۔ اگر یہ رشتہ قائم ہو جائے تو اب دونوں کی یہی کاوش ہو کہ وہ اپنے اس رشتے 

خلع  زندگی بسر کرے لیکن اگر پھر بھی حالات سازگار نہ ہوں یا کوئی اور صورت ِ حال ہو تو اب عورت کو یہ حق حاصل ہے  کہ وہ اپنے شوہر سے 

 قائم نہیں رکھ پا رہے تو ان پر کوئی گنا ہ نہیں لے لے ۔اللہ تعالی ٰ نے اس آیت ِ مبارکہ میں اسی بات کا اظہار کیا ہے کہ اگر دونوں حدود اللہ کو

 کہ بیوی کچھ بدلہ دے کر رہائی حاصل کر لے۔ 

 :قرآنی تعلیمات کی روشنی میں خواتین کا سیاسی تشخص اور عمرانی دائرہ کار

ندگی کی تمام اسلامی تہذیب میں عورتوں کے معاشرتی  حقوق کا تذکر ملتاہے ۔ جس میں عورت کی پیدائش سے لے کر اس کی ز

سرگرمیوں کو بیان کیا گیا ہے ۔   اس کے حقوق متعین کر کے اسے معاشرے میں عزت   کا مقام دلایا گیاہے ۔ دینِ اسلام عورت کو تحفظ 

دینے کے لیے اس کے معاشرتی حقوق کا تعین کرتا ہے ۔عورت کے معاشرتی حقوق میں نا ن نفقہ ، تعلیم و تربیت ، نکاح، مہر اور دیگر 

ملات  کا حق مذہب ِ اسلام نے  عورت کے لیے مقرر کیا ہے ۔بیٹی ، بہن ،بیوی ،ماں کےعزت و وقار اور جس رشتے سے بھی عورت معا

 منسلک ہے  اس رشتے کو خوبصورت بنا کر اسے معاشرے میں دین ِاسلام نے عزت دلائی ہے ۔ 

ہے جس کے “ تفکر”اور “ تدبر ”اگر چہ اللہ نے انسان کو اشرف المخلوقات  بنا یا ہے اور اس میں اور دیگر مخلوقات میں ایک وصف 

ہوئے  باعث اسے دیگر مخلو قات پر فضیلت دی گئی ہے ۔اللہ نے روئے زمین پر انسان کو اپنا خلیفہ بنا کر بھیجا ہے تاکہ انسان اللہ کے  بتائے

نے   چلے اورا پنی قوم کو راہ راست پر لانے کے لیے اللہ کا پیغام انہیں سنائے ۔ قوموں کی رشد وہدایت کے لیے انبیاء علیہم السلام اللہراستے پر

 مبعوث فرمائے جنہوں نے اپنی سیاسی بصیرت کے تحت امن و امان کی ریاست قائم کی۔ اس کی بہترین مثال رسول اللہ صلی اللہ علیہ و سلم کی

یٰ کے نفاذ کے لیے یہ ایک ضرورہے
ہ 
ل

یٰ پر کیا ۔ اسلام میں ریاست مقصود نہیں ہے بلکہ قانون ا
ہ 
ل

ی  جنہوں نے ریاست مدینہ کا قیام قانون ا

 محرک ہے ۔ جہاں تک خواتین کا  سیا سی معا ملات سے تعلق ہے اس حوالے سے چند سوالات موضوع ِبحث ہیں: 

 اپنا کردار پیش کر سکتی ہیں ؟۔ عورت  سیاسی امور میں کس حد تک ۱

 ۔ عورت اسلام کے نقطہ نظر سے حکمران بن سکتی ہے ؟۲

 ۔عورت قانونی معاملات میں مداخلت کرسکتی ہے ؟۳

 ۔ عورت سیاسی سرگرمیوں کا حصہ بن سکتی ہے ؟۴

 ۔ عورت ووٹ دے سکتی ہے ؟۵

ئی کرتا ہے؟ اس کی تفصیل یہاں پیش کی جاتی ہے ۔اللہ تعالیٰ ان سوالات کے جوابات کے لیے دین ِ اسلام خواتین کی کس انداز سے رہنما

 ارشاد فرماتا ہے :

يَاء بَعْضٍ  وْل 
َ
نَاتُ بَعْضُهُمْ أ ؤْم 

ُ ْ
نُونَ وَالِ ؤْم 

ُ ْ
 وَالِ

 اور اہل ایمان مرد اور اہل ایمان عورتیں ایک دوسرے کے رفیق و مددگار ہیں۔

صرف سماجی و معاشرتی امور میں ایک دوسرے کے لیے خیر خواہی کا باعث ہیں بلکہ سیاسی معلوم ہوا کہ مرد وعورت اسلامی معاشرت میں نہ 

 معاملات میں بھی دونوں ایک دوسرے  کے رفیق اور مدد گار ہیں۔اسلام عورت کو سیاسی معاملات میں اظہارِ رائے کا حق  فراہم کرتا ہے اور

 کے موقعے پر ام سلمہ رضی اللہ عنہا کی رائے( ۔اسی طرح قانون سازی کا حق اس کی صحیح رائے کو تسلیم بھی کرتا ہے)جیساکہ صلح حدیبیہ

اور عورت کو دیتا ہے جیساکہ عمر فاروق رضی اللہ عنہ کے دور میں ایک عام عورت کی حق مہر پر حد بندی کے خلاف آواز بلند کرنا۔ ووٹ کا حق 

ق فراہم کرتا ہے۔ اس کی مزید تفصیلات مندرجہ ذیل صفحات میں پیش کی جنگی و دفاعی معاملات میں ملک کے دفاع کے لیے عورت کو حقو

 جاتی ہے ۔

 ریاست کے معاملات میں اظہارِ رائے کا حق

ئی ۔آپ ریاست ِ مدینہ کے قیام کے ساتھ ہی نبی کریم صلی اللہ علیہ و سلم نے اپنی سنت ِمبارکہ سے عورت کے حق رائے کو قانونی بنیاد عطا فرما

 و سلم کی اسی سنت ِ مبارکہ پر عمل کرتے ہوئے خلفائے راشدین نے اپنے ادوار میں خواتین کی رائے کی ریاستی معاملات میں صلی اللہ علیہ

شمولیت یقینی بنائی۔

12

قرآن ِ مجید وفرقانِ حمید میں اللہ رب العزت نے عورت کے معاشرتی حقو ق کا تذکرہ اس انداز میں کیا  ہے کہ اللہ تعالی ٰ 

 یا:نے فرما

ر  
َ
نْك

ُ ْ
عْرُوف  وَيَنْـهَوْنَ عَن  الِ

َ ْ
الِ مُرُوْنَ ب 

ْ
يَآءُ بَعْضٍ يَا وْل 

َ
نَاتُ بَعْضُهُـمْ ا ؤْم 

ُ ْ
نُـوْنَ وَالِ ؤْم 

ُ ْ
  وَالِ

َ
ة

َ
لا يْمُوْنَ الصَّ وَيُق 

هُ 
ٰ
ـ
ّ
كَ سَيَـرْحَـمُهُـمُ الل ئ 

ٰٓ
ول

ُ
ـه ا

َ
هَ وَرَسُوْل

ٰ
ـ
ّ
يْعُوْنَ الل  وَيُط 

َ
اة
َ
ك وْنَ الزَّ

ُ
ـيْـموَيُؤْت يْزٌ حَك  هَ عَز 

ٰ
ـ
ّ
نَّ الل ۔ا 

اور اہل ایمان مرد اور اہل ایمان عورتیں ایک دوسرے کے رفیق و مددگار ہیں ۔ وہ اچھی باتوں کا حکم دیتے ہیں اور بری باتوں سے روکتے 

 ، ان ہی لوگوں پر اللہ عنقریب کی اطاعت بجالاتے ہیںصلى الله عليه وسلم ہیں اور نماز قائم رکھتے ہیں اور زکوۃ ادا کرتے ہیں اور اللہ اور اس کے رسول 

 رحم فرمائے گا،بے شک اللہ بڑا غالب بڑی حکمت والا ہے ۔

آیت کی روشنی میں مردو عورت کے لیے چار پہلو بیان کیے گئے ہیں جس میں دونوں ایک دوسرے کے مددگار ہیں وہ چار پہلو مندرجہ ذیل 

 :ہیں

  اور بدی کا خاتمہ )الف(معاشرتی  و معاشی  حدود میں  نیکی کا فروغ 

 )ب(مذہبی)  دعوتی اسلوب ( دائرےمیں اقامتِ صلوۃ

کی تعمیر و  )ج(سیاسی دائرے میں اللہ اور نبی رحمت صلی اللہ علیہ وآلہ وسلم کے احکامات کی اتباع و اطاعت  کے ذریعے ایک مثالی اسلامی معاشرہ   

 تشکیل ۔

)د( اقتصادی دائرے میں زکوۃ کی وصولی ۔

ت میں ہیں۔ اسلام عورت کو سیاسی معاملا  عورت محض سماجی سطح پر ہی نہیں بلکہ سیاسی سطح پر بھی ایک دوسرے کے لیے ممد و معاون مرد اور

 دائیگی کرنانیکی کا حکم دینے اور برائیوں سے روکنے کا حق دیتا ہے۔ اسی طرح دینی احکامات پر عمل پیرا ہونے جس میں نماز قائم کرنااور زکوۃ کی ا

 شامل ہیں ،اس میں مرد اور عورت دونوں برابر ہیں۔سیاسی میدان   میں دونوں ملکر اللہ اور اس کےرسول کی اتباع کرتے ہوئے بہترین مثالی

ت معاشرہ تشکیل دیں۔تاریخ گواہ ہے کہ رسول ِ کریم صلی اللہ علیہ و سلم کے  مبارک عہد میں اور خلفائے راشدین کے دور میں  مرد اور عور

 نوں نے اپنی اپنی ذمہ داریاں احسن طریقے سے نبھائی  اور دین ِاسلام کے پیغامات کو دور دراز علاقوں تک پہنچایا ۔اس میں مرد کے ساتھدو

ساتھ عورتوں نے بھی اپنی خدمات پیش کیں۔موجودہ دور میں بھی جو شخص ملک کا سربراہ مقرر ہو وہ عوام کی فلاح و بہود کی خاطر اسی آیت 

کی روشنی میں منصب کے فرائض امر بالمعروف اور نہی عن المنکر کی روشنی میں  سرانجام دے،تاکہ جرائم  اور فسادات کی روک تھام  مبارک

 کی جاسکے ۔

 :عصری انتخابی عمل اور بیعت کا قرآنی تصور

ووٹ دراصل ایک ذمہ داری ہے جسے انسانوں کو بہت سوچ سمجھ کر  نبھانا چاہیے اور اپنے لیے ایسے حکمران کا انتخاب کرنا  چاہیےجو 

یٰ  کا نفاذ کرنے والاہو اور لوگوں کے فیصلے عد ل پر کرنے والا ہو۔ جہا ں یہ ذمہ داری مرد پر عائد ہوتی ہے وہیں عورت کے 
ہ 
ل

بھی ذمے قانون ا

 وہ ملک کے لیے عادل اور نرم دل حکمران کا انتخاب کرے جو لوگوں کے مسائل کو حل کرے۔ اللہ کے حبیب صلی اللہ علیہ و سلم نے ہےکہ

زل اپنے دورِ حکومت میں عورت  کو ووٹ دینے کا حق بھی دیا ہے ۔ اس حوالے سے نبی رحمت صلی اللہ علیہ و سلم کو  اللہ کی طرف سے یہ حکم نا

 ہوا۔ 



 (100)                 مطالعہ یاتیو تجز یتنقید یکحقوق: ا سیو سیا کے سماجی خواتین میں روشنی کی تتعلیما قرآنی

  يَآ
ْ
ق  يَسْر 

َ
لْ يْئًا وَّ

َ
ه  ش

ٰ
ـ
ّ
الل نَ ب 

ْ
ر ك

ْ
 يُش

َّ
نْ لْ

َ
ى ا

ٰٓ
عْنَكَ عَل نَاتُ يُبَاي  ؤْم 

ُ ْ
ا جَآءَكَ الِ

َ
ذ یُّ ا  ب 

ـهَا النَّ يُّ
َ
نَ ا

ْ
 يَقْتُل

َ
یْنَ وَلْ  يَزْن 

َ
نَ وَلْ

ه   رْجُل 
َ
نَّ وَا يْه  يْد 

َ
يْنَه بَیْنَ ا فْتَـر 

بُهْتَانٍ يَّ یْنَ ب  ت 
ْ
 يَا

َ
دَهُنَّ وَلْ

َ
وْلْ

َ
ـهُنَّ ا

َ
رْ ل ف 

ْ
عْهُنَّ وَاسْتَغ بَاي 

َ
ىْ مَعْرُوفٍ ۙف يْنَكَ ف   يَعْص 

َ
نَّ وَلْ

ـيْـمٌ  ح  فُوْرٌ رَّ
َ
هَ غ

ٰ
ـ
ّ
نَّ الل هَ ا 

ٰ
ـ
ّ
الل

اے نبی ! جب آپ کی خدمت میں مومن عورتیں اس بات پر بیعت کرنے کے لیے حاضر ہوں کہ وہ اللہ کے ساتھ کسی 

ی نہیں کریں گی اور بدکاری نہیں کریں گی اور اپنی اولاد کو قتل نہیں کریں گی اور چیزکو شریک نہیں ٹھرائیں گی اور چور

بدکاری نہیں کریں گی اور اپنی اولاد کو قتل نہیں کریں گی اور اپنے ہاتھوں اور پاؤں کے درمیان سے کوئی جھوٹا بہتان گھڑ کر 

 کو اپنے پیٹ سے جنا ہوا نہیں بتائیں گی ( اور )کسی بھی نہیں لائیں گی )یعنی اپنے شوہر کودھوکہ دیتے ہوئے کسی غیر کے بچے

( امر ِ شریعت میں آپ کی نا فرمانی نہیں کریں گی ، تو آپ ان سے بیعت لے لیا کریں اور ان کے لیے اللہ سے بخشش طلب 

 فرمائیں ، بے شک اللہ بڑا بخشنے والا نہایت مہربان ہے۔

صلی اللہ علیہ یہاں بیعت کا لفظ استعمال ہوا ہے اور بیعت کے لفظ میں آج کل کے الیکشن کا مفہوم بھی شامل ہے۔ کیونکہ حضورِ اکرم 

اور سربراہِ مملکت بھی تھے۔ اور بیعت سے مراد انہیں سربراہِ حکومت تسلیم کرنا تھا۔ اس طرح اسلام نے اسی تھے اللہ کے رسول بھی و سلم 

۔ عورت کو یہ حق حا صل ہے کہ وہ ملک کے سربراہ کا انتخاب آزادانہ کر سکتی ہے ۔ عورت کو ووٹ دینے کا حق بھی تفویض کر دیا تھا دور میں

لا ہو، اسلامی ریاست کے لیے مسلم عورت ایسے حاکم کا انتخاب کرے جو  صوم و صلاۃ کا پابند ہو، نیک امور کرنے والا ہو، برے افعال سے بچنے وا

یا پر حسن ِ بالمعروف و نہی عن االمنکر کا اہتمام کرنے والا ہو، بدکاری سے پرہیز کرنے والا ہو،حدود اللہ کی پاسداری کرنے والا ہو اور اپنی رعاامر 

 سلوک کرے ۔ ایسے شخص کا انتخاب اسلامی ریاست کو مضبوط اور متحرک بنانے کا باعث ہے ۔

 ) ۔

 

ن
 
ب

 

ی
ق

 

ت

Legislationی کردار( میں خواتین کا کلید: 

اگر کوئی قانون ملک  کے لوگوں کے لیے نقصان کا قانون سازی میں حصہ لینے کی اجازت بھی دی ہے۔ سیاسی معا ملات میں خواتین کو نے اسلام 

واز بلند باعث ہو اور معاشرہ مزید مشکلات میں جانے کا باعث بن رہا ہو تو ایسی صور ت میں  جہاں مرد کو یہ حق حاصل ہے وہ اس کے خلاف آ

یٰ کے قانون میں ردوبدل کرے یا ترمیم کرے تو عورت کو  بھی یہ
ہ 
ل

 کرے وہیں یہ حق عورت کو بھی حاصل ہے  ۔ اگر کوئی حکمران طبقہ  وحی ا

 :ایک مشہور روایت ہےحق حاصل ہے کہ وہ اس کے خلاف آواز بلند کرے ۔جیسا کہ 

کے ساتھ حق مہر کے مسئلے پر گفتگو کر رہے تھے اور حضرت عمر رضی للہ علیہم اجمعین رضوان ا حضرت عمر رضی اللہ عنہ ایک دفعہ صحابہ کرام 

عنہ کی خواہش تھی کہ حق مہر کی بالا حد مقرر کر دی جائے کیونکہ نوجوانوں کے لیے نکاح کرنا مشکل ہوتا جا رہا تھا۔ پیچھے سے ایک لی ٰاللہ تعا

 : نساء کی بیسویں آیت پڑھی بوڑھی عورت اٹُھی اور اس نے قرآن مجید کی سورۃ

يْئً 
َ
نْهُ ش وْا م 

ُ
ذ
ُ
خ

ْ
ا
َ
 ت

َ
لا

َ
ارًا ف

َ
نْط  ق 

حْدَاهُنَّ يْتُـمْ ا 
َ
ت
ٰ
انَ زَوْجٍۙ وَا

َ
ك بْدَالَ زَوْجٍ مَّ ـمُ اسْت  رَدْتُّ

َ
نْ ا مًا وَا 

ْ
ث ا  ه بُـهْتَانًا وَّ

َ
وْن

ُ
ذ
ُ
خ

ْ
ا
َ
ت
َ
اا

يْنًا ب 
 16۔مُّ

اوراگر تم ایک بیوی کے بدلے دوسری بیوی بدلنا چاہو اور تم اسے ڈھیروں مال دے چکے ہوتب بھی اس میں سے کچھ واپس  

 مت لو، کیا تم ناحق الزام اور صریح گناہ کے ذریعے وہ مال )واپس( لینا چاہتے ہو؟

عنہ کون  تعالیٰھیر بھی دیا جا سکتا ہے تو عمر رضی اللہ اس کے بعد اس عورت نے کہا کہ جب قرآن یہ اجازت دیتا ہے کہ مہر میں مال کا ڈ

 ؟ہے حد مقرر کرنے والےہوتے

 عمر غلط تھا اور یہ عورت درست کہہ رہی تھی۔:نے فوراً اپنی رائے سے رجوع کر لیا اور کہنے لگے کہ تعالی ٰعنہ یہ سن کر حضرت عمر رضی اللہ 

کہ وہ خلیفہ حق کی رائے سے اختلاف کر سکے اور رعایا حکومت وِقت کے   اتنا حق حاصل تھاعام عورت کو بھیاس  روایت سے اندازہ ہوتا ہے کہ 

ایک عام عورت تھی۔ اگر وہ کوئی مشہور خاتون ہوتی تو یقیناً اس کا نام لیا جاتا یہ وہ یقیناً فیصلے کو رد کر سکے ۔جہاں تک اس خاتون کا تعلق ہے تو 

پتہ چلتا ہے کہ یہ کوئی عام خاتون تھی، اور پھر بھی اسے یہ حق تھا کہ وہ خلیفہ وقت سے اختلاف کی جرات کر سکے ا ۔لہذلیکن چونکہ نام نہیں لیا گیا

 اور اس پر اعتراض کر سکے۔

اسلامی نظام میں ایک عام عورت بھی قانون سازی جیسے معاملات میں خلیفہ وقت یعنی اسلامی ریاست کے حاکم   تک کی رائے سے اختلاف کر 

 ہے اور صحیح ہونے کی صورت میں اپنی بات منواسکتی ہے ۔فنی اعتبار سے دیکھا جائے تو حکمران وقت پر  عورت کا اعتراض آئین کی خلاف سکتی

ورزی کے حوالے سے تھا جس کا تعلق قرآن وسنت سے منسوب  ہے ۔ قرآن دراصل اسلامی حکومت  اور مسلمانوں کا آئین اور دستور ہے ۔ 

 ہو اکہ اسلام میں خواتین کو قانون سازی کا حق حاصل ہے ۔یہ حق اسلام نے خواتین کو چودہ سو سال پہلے عطا کرد یا تھا۔اس کا مطلب یہ 

ی )سربراہیِ مملکت( اور صنفی دائرہ کار
ٰ
م

 

عظ

 :امامتِ 

حکمرانی میں خدا تعالیٰ کا نائب ہے۔ اصل حکمرانی کا تصور اسلام میں خلافت کا ہے کہ انسانی معاشرہ میں کوئی بھی حکمران خودمختار نہیں بلکہ 

ہ پر حکمرانی اللہ تعالیٰ کی ہے اور انسان اس کا نائب ہے جو اپنی مرضی سے نہیں بلکہ خدا تعالیٰ کے احکام و قوانین کے مطابق انسانی معاشر

 جاری رہا، خلافت کا یہ منصب زیادہ تر ہے۔ جب تک انبیاء کرام علیہم السلام کی تشریف آوری کا سلسلہ حکومت کرتا ہے، اسی کا نام خلافت

علیہم السلام کی نیابت کا نام ہے اور اللہ رب العزت نے قرآن  یعنی خلافت و حکومت دراصل انبیاء کرام ہی کے پاس رہا۔ حضرات انبیاء کرام

دنیا میں جتنے بھی پیغمبر بھیجے گئے وہ سب مرد تھے۔ ہے کہسے ذکر فرمایاکریم میں صراحت 

ہے  اسلام کی یہ خاصیت ہے کہ اس کے یہاں ریاست کا مقصد حکمرانی کرنا یا لوگوں پر اپنا حکم چلانا نہیں ہے بلکہ  اس کا تعلق خلافت سے  ِدین

یٰ پہلے درجے پر ہے اور ریاست دوسرے درجے 
ہ 
ل

۔شریعت اسلامیہ کے نفاذ  اور تحفظ کے لیے ریاست کی ضرورت درکار ہے ۔ یہاں قانون ا

م میں قانون اصل چیز ہے اور ریاست اس کا ذریعہ ۔  اسلام میں ریاست مقصود نہیں ہے بلکہ ریاست حصول مقصد کا  ضروری وسیلہ پر۔ اسلا

ہے ۔اسلام میں ریاست کا دجہ بعد میں ہے اور  شریعت کا پہلے۔ اس لیے یہاں ریاست کو خلافت کے معنوں میں استعمال کیا گیا ہے جس کا 

 :چنانچہ ارشاد باری تعالیٰ ہےو خلیفہ ہے ۔ حاکم وقت نائب اللہ ہے اور خلیفۃ الرسول  کے احکامات کا پابند ہے ۔ مقصد اللہ کا نائب

ـمْ  يْـه 
َ
ل ىٓ ا  وْح 

 نُّ
ً

 ر جَالْ
َّ

لْ كَ ا  بْل 
َ
نْ ق نَا م 

ْ
رْسَل

َ
18۔ وَمَآ ا

 

 بھیجتے  تھے۔اور ہم نے آپ سے پہلے بھی مردوں ہی کو رسول بنا کر بھیجا جن کی طرف  ہم وحی 

 :اس لیے جب نبی صرف اور صرف مرد آئے ہیں تو ان کی نیابت بھی صرف مردوں میں ہی محدود رہے گی۔اللہ رب العزت کا ارشاد ہے

ىٰ بَعْضٍ  
َ
ُ بَعْضَهُمْ عَل

َّ
لَ ٱللَّ ضَّ

َ
مَا ف سَآء  ب   

ّ
ى ٱلن

َ
مُونَ عَل

وَّٰ
َ
ٱلرّ جَالُ ق

م ہیں اس لیے کہ

 

ظ

 

ی

 

مب

 اللہ نے ان میں سے بعض کو بعض پر فضیلت دی ہے۔ مرد عورتوں پر محافظ و

کریمہ اس بارے میں صریح ہے کہ جہاں مردوں اور عورتوں کا مشترکہ معاملہ ہوگا وہاں حکمرانی مردوں ہی کے حصہ میں آئے گی  یہ آیتِ

میں بعض حضرات کا کہنا ہے کہ چونکہ یہ کریمہ کے بارے  ِاور یہی وہ فضیلت ہے جو اللہ تعالیٰ نے مرد کو عورت پر عطا فرمائی ہے۔اس آیت

مراد مطلق حکمرانی نہیں بلکہ خاندان کی سربراہی ہے جو ظاہر    کریمہ خاندانی احکام و قوانین کے سیاق و سباق میں ہے اس لیے اس سے  آیتِ

 سے غلط ہے۔   ہے کہ مرد ہی کے پاس ہے۔ لیکن ان کا یہ استدلال دو وجہ 

 کے واضح ارشادات کی روشنی میں جب ہم اس آیتِصلی اللہ علیہ و سلم ایک اس وجہ سے کہ عورت کی حکمرانی کے بارے میں جناب نبی اکرم 

کریمہ کا مفہوم متعین کریں گے تو اسے خاندان کی سربراہی تک محدود رکھنا ممکن نہیں رہے گا بلکہ خاندان کی سربراہی کے ساتھ مطلق 

ہم آگے چل کر نقل کر رہے ہیں۔صلی اللہ علیہ و سلم  اس کے مفہوم میں شامل ہوگی۔ یہ ارشادات نبویحکمرانی بھی 

کریمہ کی جو تفسیر کی ہے اس میں علی الاطلاق ہر قسم کی حکمرانی عورت  دوسرا اس وجہ سے کہ امت کے معروف مفسرین کرامؒ نے اس آیتِ

 :کے لیے نفی کی ہے۔ چنانچہ حافظ ابن کثیرؒ اسی آیت کی تفسیر میں لکھتے ہیں کہ

ولھذا کانت النبوۃ مختصۃ بالرجال وکذلک الِلک الْعظم وکذا منصب القضاء وغیر 

 21۔ذلک

ص ہے اور اسی طرح حکومت اور قضا کا منصب بھی انہی کے لیے خاص اور اسی وجہ سے نبوت مردوں کے ساتھ مخصو

۔ہے

و عورت اسلامی ریاست کی سربراہ اور حاکم وقت کی حیثیت سے اقتدار  کی سربراہ نہیں ہو سکتی۔اس  حوالے سے  اللہ کے حبیب صلی اللہ علیہ 

 سلم  کے چند  ارشادات مندرجہ ذیل ہیں ۔

المغازی میں حضرت ابوبکر رضی اللہ عنہ سے روایت کرتے ہیں کہ جناب نبی اکرم صلی اللہ علیہ وسلم کو جب ب کتا امام بخاری۔1

 بیٹی کو اپنا حکمران بنالیا ہے تو رسول کِریم صلی اللہ علیہ و سلم نے فرمایا:   کیاس بات کی خبر دی گئی کہ فارس کے لوگوں نے کسریٰ 

وا أمرهم امرأة
ّ
 23لن يفلح قوم ول

 ۔ہ قوم ہرگز کامیاب نہیں ہوگی جس نے اپنا حکمران عورت کو بنا لیاو

کے اس  سے یہ استدلا ل کیا گیاہے اور یہ استدلال بالکل صحیح ہے کہ عورت اسلامی ریاست کی سربراہ نہیں ہوسکتی۔اس لیے جو اقدام کسی قوم 

والاہواس سے اس کا احترا ز کرنا  ضروری ہے۔لیے موجب فلاح نہ ہواور وہ اسے تباہی و خسران کی طرف لے جانے 

ایسی حکمرانی “ ولایت”عورتوں کو حکمراں بنانے والی قوم کامیاب نہیں ہوسکتی تو اس میں جس چیز سے خبردار کیا گیا ہے۔وہ ہے عورتوں کی 

یث کا سیاق وسباق یہ ہے کہ کسریٰ کی موت کے جس میں حکمران تمام سیاہ وسپید کا مالک ہوتا ہے اور جسے ہم مطلق العنان حکمراں کہتے ہیں۔حد

نےفرمایا کہ جوقوم اس طرح کی مطلق العنانی عورتوں کو  بعد اہل فارس نے اس کی بیٹی کو اپنا حکمران بنا لیا تھا۔ اس پر حضور صلی اللہ علیہ و سلم

 فرمایا:ایک اور جگہ رسول کِریم صلی اللہ علیہ و سلم نے سونپے گی وہ کامیاب نہیں ہوسکتی۔

مْ، 
ُ
يَارَك مْ خ 

ُ
ك
ُ
مَرَاؤ

ُ
انَ أ

َ
ا ك

َ
ذ مَ: إ 

َّ
يْه  وَسَل

َ
ُ عَل

َّ
ى اللَّ

َّ
  صَل

َّ
الَ رَسُولُ اللَّ

َ
الَ: ق

َ
 ق

َ
ي هُرَيْرَة ب 

َ
مْ عَنْ أ

ُ
ك
ُ
يَاؤ ن 

ْ
غ
َ
وَأ

ا
َ
ذ هَا، وَإ  ن 

ْ
نْ بَط مْ م 

ُ
ك
َ
یْرٌ ل

َ
رْض  خ

َ
هْرُ الأ

َ
ظ

َ
مْ ف

ُ
ورَى بَيْنَك

ُ
مْ ش

ُ

ُ

ُ

ُ

ُ

ُ

ُ

َ

نے فرمایا: جب تک تمہارے حکمران بہترین لوگوں صلى الله عليه وسلم حضرت ابو ہریرہ رضی اللہ عنہ سے روایت ہے کہ رسول اللہ 

گے اور تمہارے مال دار سخی اور بخشش کرنے والے ہوں گے اور تمہارے معاملات باہمی مشورہ سے طے میں سے ہوں 

پائیں گے تو تمہارے واسطے زمین کے اوپر رہنا قبر میں جانے سے بہتر ہوگا، اور جب تمہارے حکمران تمہارے بد ترین 

عورتوں کے سپرد کردی جائے تو تمہارے لیے زمین کے  لوگ ہوں اور مال دار بخیل ہوجائیں اور تمہاری سربراہی و حکمرانی

۔اوپر رہنے سے قبر میں چلے جانا بہتر ہوگا

نے بہترین حکمر ان کا انتخاب کرنے والوں کے لیے فرمایا کہ جب تم پر حاکم اچھے مسلط ہوں گے ، تم میں سخاوت جیسی صلى الله عليه وسلمرسول اللہ  یہاں 

زعات  باہمی مشورے سے طے کیے جائیں گےتو تمہارے لیے زمین کے اوپر رہنا بہتر ہوگا۔ اچھی خوبیاں مو جود ہونگی، تمہارے آپس کے تنا

  بجائے قبر میں جانے کے ۔ اور اگر الٹ صورتحال ہو گی کہ حکمران طبقہ عیش پرست ہوگا، بدترین لوگ ہونگے ،بخل سے تم کام لو گے اورتم پر

 نا بہتر ہو گا بجائے زمین کے اوپر رہنے کے ۔یعنی کہ قبر میں جانا درست ہوگا۔عورتیں حکمرانی کرے گی  تو تمہارے لیے زمین میں جا

رسول اللہ صلی اللہ علیہ و سلم نے اسے پسند  عورت کو سیاسی سرگرمیوں میں  بحیثیت حکمران حصہ لینے کا حق حاصل  نہیں ہے۔معلوم ہوا کہ  

اسے  نہیں فرما یا ۔اس کی حکمت عملی یہی ہے کہ اللہ نے عورت پر سیاسی بوجھ نہیں ڈالا ۔اس کے ذمہ اولاد کی تربیت اور دیگر امور ہیں جیسے

 و سلم نے عورتوں کے ساتھ حسن ِ سلوک کا معاملہ احسن طریقے سے نبھانا چاہیے ۔اگر غور کیا جائے تو اس میں بھی اللہ کے رسول صلی اللہ علیہ

کیا ہے کیونکہ حاکم کا عہدہ اسلام کے نقطہ نظر سے  بہت اہم ہے۔ اس کے ذمے اپنی پوری رعایا کے ساتھ عدل پر فیصلے کرنا ہے ،ان کی 

ہے اور اگر کہیں پر بھی ناانصافی برتی  تو وہ اللہ  ضروریات کا خیال رکھنا، ایسے ہی کئی اور شعبہ جات ہیں جس کی نگرانی حاکم وقت کی ذمہ داری

 کے قہر کا حق دار ہے ، خدا کے سامنے جوابدہ ہے اور عورت کو اسلام نے اس سے بچا یا ہے۔ اس میں اسلام کا نقطہ نظر بالکل درست ہے ۔ میں

ہوجاتے ۔اس میں عورتوں کے ساتھ کو ئی ناانصافی نہیں اس کی ترجمانی کرتی ہوں اگر یہ حق عورت کو دیا جاتا تو اس کے لیے بہت مسائل پیدا 

 ہیں اسے اس پر عملی کام کرنے کی ضرورت ہے ۔

ے

 ہے ۔ اللہ نے جو حقوق عورت کو دی 

 :اسلامی ریاست میں خواتین کے حقوق و فرائض

اور مسلمہ دونوں کے حقوق و فرائض اقتصادی امور میں مذہب ِ اسلام  نے  مر دو عورت دونوں کو  حقو ق عطا کئے ہیں ۔بحیثیت مسلم 

 ہے ایک جیسے ہیں اس میں کوئی فرق نہیں لیکن دونو ں  کے حقوق و فرائض  کی نوعیت میں کچھ  اختلاف ہےاور یہ اختلاف دو  اہم حقیقتوں پر مبنی

 ۔

ل:یہ کہ اسلام مساوات ِ مرد و زن کے اس مغربی نظریہ کو تسلیم  نہیں کرتا جو عورت  اور مرد 
ّ
کی صلاحیتوں میں سرے سے کوئی فرق نہیں  او

یتا ہے ، کرتااور دونوں کو زندگی کے ہر شعبے میں بالکل یکساں استعمال کرنا چاہتا ہے ۔اسلام اس مساوات کو مساوات نہیں بلکہ اس کو ظلم قرار د

داریوں کا  ایک بڑا بوجھ پہلے سے عورت پر  کیونکہ اول مرداور عورت کے طبعی رحجانات  و میلانات میں بڑا فرق ہے۔دوسرے خاندان کی ذمہ

 لدا  ہوا ہے ۔ جس کو اس کے سوا کوئی دوسرا نہیں اٹھا سکتا اس وجہ سے یہ بالکل خلافِ انصاف ہے کہ اس کے اوپر ریاست کی ذمہ داریاں بھی

 بالکل مرد کی طرح لاد دی جائے ۔

الگ الگ رکھنا چا ہتا ہے اور اس کے لیے اس نے نہایت تفصیل کے ساتھ ثانی :اسلام معاشرے کے اخلاقی تحفظ کے لیے دونوں جنسوں کو 

پردہ کے احکام دیےہیں ۔ اس وجہ سے اسلامی نظام میں اس بات کی کوئی گنجائش نہیں ہے کہ عورت اور مرد دونوں معاشی و سیاسی سرگرمیوں 

دگی اخلاقی پہلو سے قطع نظر عورت میں دوش بدوش حصہ لے سکے ۔بلکہ وہ لازما دونوں کے لیے الگ الگ دائرہ عمل ٰ
 
 معین کرتا ہے ۔یہ علی

کے حقوق کے تحفظ کے نقطہ نظر سے بھی منصفانہ ہے کیونکہ مشترک دائرہ کے اندر یہ لازمی ہے کہ مرد اپنی فطری برتری کی وجہ سے عورت 

 الگ ہوتو اپنے دائرہ کے اندراس کو پوری خود پر حاوی رہے گا ۔جس کے سبب سے عورت کے حقوق تلف  ہونگے اور اگر عورت کا دائرہ عمل

مختاری حا صل رہے گی ۔

نکہ ہر عورت اور مرد میں مساوات کرنا  یعنی کہ دونوں کو ایک سمجھنا یا ان سے ایک کام لینا اور اسے برابر قرار دینایہ درست عمل نہیں ہے کیو

ب ِ تحقیق،علمی و فکری سوچ میں ہر ایک کے تضاد ہے اسے آپ کبھی بھی ایک انسان  کی فطرت دوسرے سے  مختلف ہے۔اندازِ بیان ہو یا اسلو

 قرار نہیں دے سکتے ۔ یہ انسان کی فطرت ہے ۔یہ عمل مردوں میں  بھی شامل ہے اور عورتوں میں بھی ۔  

 یہ پیش کرتے ہیں کہ مرد اور یہاں امین احسن اصلاحی  عورت کو معاشی و سیاسی سرگرمیوں  میں حصہ لینے کی نفی کرتے ہیں۔ اس کی دلیل

  عورت کے رحجانات و میلانا ت مختلف ہیں،ایک دوسرے سے جدا ہیں۔ اسلام نے عورت پر نسلِ انسانی کی بقا ء اور گھرداری کی ذمہ داری عائد

 وریات کا خیال رکھے ۔کی ہے ۔مزید اس پر ذمہ داریاں مت ڈالی جائیں۔  جب کہ مرد گھر کا سربراہ ہے اس کا فرض ہے کہ وہ عورت کی ضر

می اسی طرح عورت کے  تحفظ  اور حقوق کی کچھ ذمہ داریاں اسلامی ریاست پر بھی عائد ہوتی ہیں اور جہاں تک حقوق کا تعلق ہے تو اس میں  اسلا

“  عورت کا مقاماسلامی معاشرے میں”ریاست  )مرد اور عورت ( دونوں کے حقو ق  میں کوئی فرق نہیں کرتا۔ امین احسن اصلاحی کی کتاب 

 اس کتاب کی روشنی میں عورت کے چند اہم  حقوق مندرجہ ذیل ہیں۔

 Private۔عورت اپنی ذاتی ملکیت یعنی   2۔اسلامی ریاست پر لازم ہے کہ وہ عورت کی جان ، مال اورعزت آبرو کا تحفظ کرے  گی 1

Property  رکھ سکے گی اور ریاست ا س کے حق کا تحفظ کرے گی ۔  

ت کو تحریری میدا ن میں آنے کی اجا زت ہوگی ۔ملکی و معاشرتی نوعیت کے مضامین  و مسائل پر لکھنے   میں آزادانہ  طور پر عورت اپنی  ۔عور3

 رائے دے سکے گی۔اسے تنقید کا پورا حق حاصل ہوگا۔

 ہیں ا ن قوانین و حقوق کا تحفظ اسلامی ریاست کی ذمہ دا4

ے

 ری ہوگی ۔۔جو حقوق اسلام نے عورت کو دی 

 ۔ جو مسالک و مذاہب   کے انتخاب میں جو آزادی مردوں کو حاصل ہے وہی آزادی عورتوں کو بھی دی جائے گی ۔5

۔عورت کی شخصی آزادی کا خیال رکھا جائے گا۔اسلام کے حدود میں رہتے ہوئے جو حقوق اسلام نے عورت کے لیے متعین کیے ہیں۔ ان 6

 س کے علاوہ عورت پر کوئی پابندی عائد نہیں ہوگی ۔حقوق کی پاسداری کی جائے گی ۔ ا

 ۔قانونی معاملات میں عورت کو مساوی رکھا جائے گا ۔  امیر و غریب عورت کی کوئی  تفریق نہیں ہوگی ۔ 7

ریاست کی  ۔اسلامی بیت المال میں مرد اور عورت  دونوں کے حقوق کا خیال رکھا جائے گا۔ ہر حاجت مند عورت کی جملہ ضرورت کی کفالت8

 ذمہ داری ہوگی ۔

 ۔ریاست کی ذمہ داری ہوگی کہ وہ مرد اور عورت دونوں کے لیے یکساں تعلیم کا بندوبست کرے۔9

یٰ کے خلاف کسی  بات کا حکم نہیں دیا جائے گا۔10
ہ 
ل

 ۔کسی عورت کو اطاعت اِ

دور حاضر کے لحاظ سے اس منصب کو ایک اعلیٰ عوامی منصب کے طور پر تصور کیا جاسکتا ہے۔بلاشبہ اگر ہم نے کسی عورت کی صلاحیتوں کو 

تو اس کا مطلب یہ ہواکہ ہم نے رہی  لوگوں کے فائدے کے لیے استعمال نہیں کیا اور یہ عورت یوں ہی گھر میں بیٹھ کر اپناقیمتی وقت برباد کرتی 

 خدا داد صلاحیتوں کو ضائع کردیا اور یہ بات کسی صورت میں قابل قبول نہیں ہوسکتی ہے۔ س عورت کیا

سب سے زیادہ خطرناک اور افسوس ناک پہلو یہ ہے کہ دین دار اور باصلاحیت خواتین کو ہم ہرقسم کے سیاسی اور غیر سیاسی منصب کو حاصل 

کہ ان مناصب پر غیر دین دار اور مغرب پرست عورتیں فائز ہوجاتی ہیں جن کے کام کرنے سے روک دیتے ہیں۔جس کا نتیجہ یہ ہوتا ہے

 ان کرنے کاڈھنگ بالکل غیر اسلامی ہوتا ہے اور پالیسیوں کےنفاذ میں انھیں اسلامی احکام کا ذرہ برابرخیال نہیں ہوتا ہے ۔کیا اچھاہوتا کہ

تیں تاکہ اسلام اور مسلمانوں کے مفاد میں کام کرتیں اورایسے قوانین بتاتیں جن مناصب پر ہماری دین داری اور باصلاحیت عورتیں فائز ہو

سے اسلام کی اشاعت میں مدد ملتی۔

اس مندرجہ بالا تفصیلات سے یہ واضح ہوتاہےکہ دین ِ اسلام عورت کو سیاسی معاملات میں  بحیثیت حکمران حصہ لینے کی اجازت نہیں  دیتا ہے۔

کے علاوہ  عورت کو  سیاسی امور پر اظہار ِرائے دینے کا حق حاصل ہے، عورت کو ووٹ دینے کا حق حاصل ہے، قانون سازی میں عورت اپنی 

دے سکتی ہے، ملکی اور دفاعی معاملات میں اپنی خدمات پیش کر سکتی ہے لیکن اقتدار میں آنے کا اختیار عورت کو نہیں دیتا۔عورت کو رائے  

اسلام نے  سیاسی منصب عطا کرنا یہ جائز نہیں ہے ۔ اللہ کے حبیب صلی اللہ علیہ و سلم نے اسے پسند نہیں فرمایا کیونکہ اس کی  حکمت  یہ ہے کہ  

کو گھر کا خاتون کو گھر کی ملکہ بنایا ہے ۔ اس پر گھریلو معاملات کی ذمہ داریاں عائد کی ہیں۔جسے عورت ہی احسن طریقے سے نبھا سکتی ہے اور مرد

ور سربراہ بنایا ہے اور حکمران کی ذمہ داری اس پر عائد کی ہے تاکہ وہ گھر کے ساتھ ساتھ منصب کے فرائض بہتر طریقے سے سرانجام دے ا

 اس میں رسولِ کریم صلی اللہ علیہ و سلم کے اسوہ حسنہ کی پیروی کرے لیکن اگر عورت باصلاحیت ہے اور دین اسلام کی سربلندی کے لیے اپنے

کی جاسکے  اور  فرائض بہتر  طور پر سرانجام دے سکتی ہے   تو میرا یہ خیال ہےکہ اسے یہ موقعہ ضرور دینا چاہیے  تاکہ کم علم یافتہ خواتین کی رہنمائی

 مغربی تہذیب کے منفی اثرات کو روکا جا سکے۔

